
ҚАРАҚАЛПАҚСТАН РЕСПУБЛИКАСЫ АЙМАҒЫНДА ТАСҚЫН СУЎЛАРДЫ СУЎ ТАРМАҚЛАРЫ БОЙЛАП ТУРАҚЛЫ ҲӘМ ҚӘЎИПСИЗ ӨТКИЗИП ЖИБЕРИЎ  БОЙЫНША ИС-ИЛАЖЛАР
Елимизде ҳәр жылы бәҳәр айларында ҳәм жаз айлары басында Әмиўдәрья суўының кескин көбийип тасып кетиўи ҳәм дәрья өзенлери ҳәмде Әмиўдәрья бойындағы халық жасаў пункитлерин суў тасқынынан қорғаў, суў тасқыны дәўринде суўды турақлы ҳәм қәўипсиз өткерип жибериў бойынша бир қатар ис-режелер дүзилиди. ЎзГидромет ҳәм оның Қарақалпақстан бөлими басқармасы қәнигелери тәрепинен ҳәр жылдың февраль айында Әмиўдәрья суўның муғдары болжанады. Бул болжаўларды дүзиў ушын Ўзгидромет қәнигелери тәрепинен метеорологиялық ҳәм гидрологиялық елементлер ҳаққындағы мағлыўматлар ҳәр тәреплеме анализленеди. Болжаў мағлыўматлары Министирлер Кеңесине, Айрықша жағдайлар басқармасына ҳәм Төменги Әмиўдәрья ирригация дизимлери бассейин басқармасына бериледи. ЎзГидромет ҳәм оның Қарақалпақстан бөлими басқармасы қәнигелери тәрепинен берилген Әмиўдәрья суўының болжаў мағлыўматлары тийкарында Министирлер Кеңесине, Айрықша жағдайлар басқармасы ҳәм Төменги Әмиўдәрья ирригация дизимлери бассейин басқармасы тәрепинен  ислениўи тийис ис-режелер дүзиледи. Усы ис-режеге тийкарланып график бойынша тийисли министирликлер, мәкемелер ҳәмде шөлкемлер менен бирге үлкен көлемдеги ислер әмелге асырлады.
Өзбекстан Республикасы президентиниң ''Тасқын, сел, қар көшкилери ҳәм қөшки ҳәдийселери менен байланыслы айрықша жағдайлардың  алдыны алыў ҳәм ақыбетлерин сапластырыў ис-илажлары ҳаққанда''ғы 2007-жыл 19 февралдағы ПҚ-585- санлы ҳәм Министирлер Кеңесиниң 2014-жыл 21-январдағы ''2014-2016 жылларда ҳәм алдыңғы ўақытларда 2020 жылларға шекем суўларды Өзбектсан Республикасы  суў ағымлары бойлап турақлы ҳәм қәўипсиз өткизип жибериў дәстүрин тасдиқлаў ҳаққында''ғы 13-санлы ҳәм 2014-жыл 29 майдағы ''Тасқын суўлары ҳәм сел ағымлары Өзбекистан Республикасы суў ағымлары бойлап турақлы ҳәм қәўипсиз өткизиб жибериўди тәминлеў жобаларын дүзиў, ислеп шығыў, экспертизадан өткизиў, тасдиқлаў ҳәм әмелге асырыў тәртиби ҳаққындағы Нызамды тасдиқлаў ҳаққында''ғы 135-санлы қарарлар тийкарныда 2016 жылда Министирлер Кеңеси, Айрықша жағдайлар басқармасы, Төменги Әмиўдәрья ирригация дизимлери бассейин басқармаларына ЎзГидромет ҳәм оның Қарақалпақстан бөлими басқармасы қәнигелери тәрепинен Әмиўдәрья суўның муғдарын болжаў  мағлыўматлары берилген ҳәм усы мағлыўматлар тийкарында төмендеги ири көлемли ҳәм қаржылы ислер орынланды: 

Әмиўдәрья дәрьясы жағаларында тасқын суўларының алдыны алыў режесине муўапық республиканың Төрткөл, Элликқала, Беруний, Әмиўдәрья, Хожели, Нөкис, Кегейли, Мойнақ районларындағы ҳәм Нөкис қаласындағы биринши гезекте ислениўи тийис болған объектлер белгиленип, усы объектлерде жәми 1 млрд. 122 млн. 500 мың  сўмлық 91 мың 340 м3 топырақ, 10 мың 144 м3 тас ислер әмелге асырылды. Буннан басқа, Нөкис қаласы Жийдели-Байсын посёлкасы аймағында Әмиўдәрья дәрьясын туўрылап қазыў ислерине жәми қаржылар есабынан 1,1 км узынлықтағы 1 млрд. 22 млн сўмлық 192,45 мың м3 топырақ ислери орынланды [1]. Ал быйылғы 2017 жыл суў тасқыны дәўринде суўды турақлы ҳәмде қәўипсиз өткизип жибериў мақсетинде Өзбекстан Республикасы Министирлер Кеңесиниң 2017 жыл 2 марттағы 05/14-7- санлы қыстаўлы хабарнамасы ҳәм Қарақалпақстан Республикасы Министирлер Кеңесиниң усы жылы 11 марттағы ''2017 жылда тасқын суўлары ҳәм сел ағымларыны суў ағымлары бойлап турақлы ҳәм қәўипсиз өткизип жибериўди тәминлеў ҳаққында''ғы 01-08/6-03/153-санлы баянын орынлаў мақсетинде исши топары дүзилди. Исшы топарлар орынларда болып дәрья жағаларындағы объектлер бирме-бир көзден өткерилди. Қарақалпақ Гидрометеорология басқармасы қәнигелери, Айрықша жағдайлар басқармасы ҳәмде Төменги Әмиўдәрья ирригация дизимлери бассейин басқармасы тәрепинен үйрениўлери нәтийжесинде төмендеги объектлерде дәрья суўы жағалықларның жемирип атырғанлығы анықланған: исши топар тәрепинен Төрткөл районы ''Оққамиш'' АПЖ аймағындағы ''Банкет-1'' объекти, Элликқала районы ''Дўстлик'' АПЖ аймағындағы 70-санлы шпор дамбасы, Беруний районы ''Бийбозор'' АПЖ аймағында, Әмиўдәрья районы ''Қипчоқ'' АПЖ аймағында ҳәмде Арал бойы дельта басқармасы тәрепинен бақлап барылатуғын Қанлыкөл районы ''Сары алтын'' хожалығындағы ''Бек-жап'' насос стансиясы жықынында Әмиўдәрья суўы жағаларын жемирип атырғанлығы белгили болған ҳәмде усы жемириўлер даўам етсе халық ҳәм егинзарларға қаўип туўдырыўы мүмкинлиги анықланған. 
2017 жылда жоқардағы объектлерде қум ҳәм тас төгиў ислери режелестирилген. Атап айтқанда, ''Оққамиш'' АПЖ аймағындағы ''Банкет-1'' объектини Әмиўдәрья дәрьясы урылып ағыў нәтйжесинде жағалардың жемирлиўдиң алдын алыу мақсетинде  банкетиң бас бөлимин беккемлеў ушын автосамосваллар жәрдеминде -1500 м3  тас келтириў ҳәм буның ушын жәми 233,73 млн сўм қаржы,  Элликқала районы ''Дўстлик'' АПЖ аймағындағы 70-санлы шпор дамбасының төменги бөлиминде Әмиўдәрья дәрьясы өзени қайырына урылып, туўрыдан-туўры ағып, өзениң I-қатар қорғаныў дамбасы жылжып баратырғанын тоқтатыў ушын шпораның бас бөлимине автосамосваллар жәрдеминде  1500 м3 тас төгип беккемлеў нәзерде тутылған ҳәм буның ушын 190,8 млн сўм қаржы, Беруний районы ''Бийбозор'' АПЖ аймағын Әмиўдәрья өзени орта қайырға урылып 172-санлы шпор дамбасы арқа тәрепи банкетлерине урылып ағып, дейгишлер тәсиринде жуўылыўдың алдын алыў мақсетинде шпордың бас бөлимине қосымша 4000 м3 тас келтирип төгиў ҳәм бунның ушын 356,16 млн сўм қаржы, Әмиўдәрья районы ''Қипчоқ'' АПЖ аймағында Әмиўдәрья дәрьясы өзени жаға тәрепке ағыў нәтийжесинде биринши I- қатар қорғаныў дамбасы дейгиш тәсиринде жемирлип егин жерлерге жылжыўының алдын алыў мақсетинде 5000 м3 топырақ төгиў ислерин орынлаў ҳәм буның ушын  9,54 млн сўм қаржылар зәрүр болатуғынлығы есаплаб шығылған.
Жәми 2017 жылда Қарақалпақстан Республикасындағы суў тасқыны күтилиўи мүмкин болған объектлерде ажратылған қаржылардан тысқары қосымша рәўишде 6,5 мың м3 топырақ, 9080 м3 тас  төгиў жумысларын орынлаўға 1208,1 млн сўмлық  қаржы ажратылыў зәрүрлиги анықланған [2]. Тасқынға қарсы гүресиў ҳәм оның алдын алыў бойынша ҳәр жылы турақлы түрде  ири көлемли ҳәм үлкен көлемдеги қаржы талап ететуғын ислер алып барылыады. Әлбетте буның барлығы халықты ҳәм егислик жерлерди суў тасқыныдан қорғаў, кеўилсиз ҳәдийселерди болдырмаў мақсетинде қылынып атырған ислер болып табылыды. Ҳәр жылы тасқынға қарсы гүрес ислери нәтийжесинде бүгин ҳәр қыйлы кеўилсиз ҳәдийселердин алдын алыўда, халық арасында кең түсиндириў исрелирин алып барыўда үлкен нәтийже береди. Усы жылдың март-ноябрь айларында Суў тасқыны менен байланыслы айрықша жағдайлардың алдын алыў ҳәм оның ақбетлерин сапластырыў бойынша халық арасында кең түрде тәдбирлер өткериў режелестирлген [3].  Бундай түсиндириў ислерин жыл даўамында өткизиўде исши топар режесине киритилгенин айрықша айтып өтиў орынлы.

Алдағы ўақытларыда тасқынға қарсы гүсериў ислери турақлы алып барылып халық ҳәм егислик жерлер суў тасқынынан қорғалыў ислери даўам етирилиўи қөзде тутылған.

